
REGOLAMENT TA’ IMPLIMENTAZZJONI TAL-KUMMISSJONI (UE) Nru 1148/2013 

tal-14 ta’ Novembru 2013 

li jħassar ir-reġistrazzjoni ta’ denominazzjoni mniżżla fir-reġistru tad-denominazzjonijiet protetti 
tal-oriġini u tal-indikazzjonijiet ġeografiċi protetti [Wernesgrüner Bier (IĠP)] 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni 
Ewropea, 

Wara li kkunsidrat ir-Regolament (UE) Nru 1151/2012 tal- 
Parlament Ewropew u tal-Kunsill tal-21 ta’ Novembru 2012 
dwar skemi tal-kwalità għal prodotti agrikoli u oġġetti tal- 
ikel ( 1 ), u partikolarment l-Artikolu 54(1) tiegħu, 

Billi: 

(1) Ir-Regolament (UE) Nru 1151/2012 ħassar u ssostitwixxa 
r-Regolament tal-Kunsill (KE) Nru 510/2006 tal-20 ta’ 
Marzu 2006 dwar il-protezzjoni tal-indikazzjonijiet 
ġeografiċi u d-denominazzjonijiet tal-oriġini għall- 
prodotti agrikoli u l-oġġetti tal-ikel ( 2 ). 

(2) Il-Ġermanja ressqet talba biex titħassar ir-reġistrazzjoni 
tad-denominazzjoni “Wernesgrüner Bier”, skont l-Arti­
kolu 12 tar-Regolament (KE) Nru 510/2006, sostitwit 
bl-Artikolu 54 tar-Regolament (UE) Nru 1151/2012. 

(3) Skont l-Artikolu 6(2) tar-Regolament (KE) 
Nru 510/2006, it-talba tal-Ġermanja biex id-denominazz­
joni “Wernesgrüner Bier” titħassar mir-reġistru ġiet 
ippubblikata f’Il-Ġurnal Uffiċjali tal-Unjoni Ewropea ( 3 ). 

(4) Billi ma ġiet innotifikata l-ebda dikjarazzjoni ta' oġġezz­
joni lill-Kummissjoni skont l-Artikolu 7 tar-Regolament 
(KE) Nru 510/2006, ir-reġistrazzjoni ta’ din id-denomi­
nazzjoni għandha għalhekk titħassar. 

(5) Fid-dawl ta’ dawn il-fatturi, id-denominazzjoni għalhekk 
għandha titneħħa mir-Reġistru tad-denominazzjonijiet 
protetti tal-oriġini u tal-indikazzjonijiet ġeografiċi 
protetti. 

(6) Il-miżuri stipulati f'dan ir-Regolament huma konformi 
mal-opinjoni tal-Kumitat ta' Ġestjoni dwar il-Kwalità 
tal-prodotti agrikoli, 

ADOTTAT DAN IR-REGOLAMENT: 

Artikolu 1 

Ir-reġistrazzjoni tad-denominazzjoni mogħtija fl-Anness għal 
dan ir-Regolament għandha titħassar. 

Artikolu 2 

Dan ir-Regolament għandu jidħol fis-seħħ fl-għoxrin jum ta’ 
wara dak tal-pubblikazzjoni tiegħu f’Il-Ġurnal Uffiċjali tal-Unjoni 
Ewropea. 

Dan ir-Regolament jorbot fl-intier tiegħu u japplika direttament fl-Istati Membri kollha. 

Magħmul fi Brussell, l-14 ta’ Novembru 2013. 

Għall-Kummissjoni 
Il-President 

José Manuel BARROSO

( 1 ) ĠU L 343, 14.12.2012, p. 1. 
( 2 ) ĠU L 93, 31.3.2006, p. 12. 
( 3 ) ĠU C 322, 24.10.2012, p. 13.



ANNESS 

Prodotti agrikoli u oġġetti tal-ikel elenkati fil-punt I tal-Anness I tar-Regolament (UE) Nru 1151/2012: 

Klassi 2.1. Birer 

IL-ĠERMANJA 

Wernesgrüner Bier (IĠP)

